
3 Vögu

3 Vögu hocke ufem Boum u jede tröimt si eiget Troum
u schteut sech vor wie schön das wär, ohni jede Tag das kär
ohni das die angere zwe ihm frässe d Beeri u no viu meh
aui Würmer und Insekte, am libschte si verreckte
und är hät die ganzi Wäut für sich allei, sich alleini

2 Vögu ufem Gartebank, dr eint isch gsung, dr anger chrank
u dä wird glinget wis nume geit, ir Hoffnig das är gli nüm schteit
dr Gsung bringt Beeri fuu und schlächt, am Chranke isch es 
nümme rächt
u dise seit fris nur mi Schatz, de hets für mi scho gli ä chli meh 
Platz
a dr Sunne, i bruche chli meh Platz a dr Sunne

I gloub i has verdient
i gloub i has verdient

1 Vogu hockt jetz zimmlech schreg im Tierpark uf em Löiegheg
isch jetz ändlech ganz allei u macht uf das ä Fröideschrei
är gheit zwüsche d Gitterschtäb und hofft das es öper gäb
wo si einsam Hiufeschrei wahrnimmt, doch är isch jetz allei
är wird gfrässe, gfrässe ganz allei, ganz alleini

Ref

2 grossi Löie lige fuh, dr eint het öpis i sim muh
seit dr anger jetz ischs a dir mit Schütle, dr nöchscht Vogu, dä 



ghört mir


